Sentenza tas-07.04.2022
Sessjoni tal-Ghid il-Hamiem

Qorti tal-Magistrati (Malta) bhala Qorti ta’ Gudikatura Kriminali
Magistrat: Dr. Victor G. Axiak B.A,, LL.D., Dip. Tax

L-AGENZIJA GHAS-SISTEMA TA’ INFURZAR LOKALI V. ROBERTO
ANTONIO PESTANA DE FARIA (KI. 163462A)

KONTRAVVENZJONI NRU. 047-11962-0
7 ta’ April 2022
IL-QORT],

Rat l-imputazzjoni dedotta kontra l-appellant Roberto Antonio Pestana de Faria (KI.
163462A) akkuzat quddiem il-Kummissarju ghall-Gustizzja talli:

- f1-14/05/2021 fis-7.25am gewwa Triq tal-Qroqq, Msida, wettaq “kontravvenzjoni ta’
marki tal-karreggjata (Ma tistax tieqaf - double yellow line) — Regolamenti tal-1969
dwar is-Sinjali tat-Traffiku, 2”

Rat id-de¢izjoni tal-Kummissarju tal-Gustizzja tal-14 ta’ Settembru 2021 li permezz
taghha sabet lill-imputat hati tal-imputazzjoni u kkundannatu jhallas tlieta u ghoxrin
euro u disa’ u ghoxrin ¢entezmu (€23.29) ammenda.

Rat ir-rikors tal-appell ipprezentat mill-appellant fit-13 ta’ Ottubru 2021 (kif emendat
permezz tad-digriet tal-Qorti tal-20 ta’ Jannar 2022 fuq talba tal-appellant) li bih talab li:

1. Il-Bord tal-Petizzjonijiet jigi xolt u mahtur mill-gdid minn persuni indipendenti
ghar-rikorrent;

2. Tinghata direzzjoni lir-rikorrent ghas-sospenzjoni tal-kontravenzjonijiet
kollha tal-esponent sakemm jigi mahtur Bord tal-Petizzjonijiet gdid;

3. Tinghata direzzjoni lir-rikorrent sabiex hekk kif jigi mahtur Bord tal-
Petizzjonijiet indipendenti jinstemaw mill-gdid il-petizzjonjiet kollha tal-
esponenti li ma gewx accettati jew kkunsidrati;

4. Tiddikjara li it-Tribunal ma’ ghandux kompetenza sabiex jiddiciedi
kontravenzjonijiet relatati ma’ e-kick scooters li jagaw taht il-legislazzjonijiet
sussidjarji dwar regolamenti dwar il-Mikromobilita’;

5. Thassar u tirrevoka s-sentenza appellata u konsegwentement tilliberah

minnha.

6. Tordna lir-rikorrent ihassar u jirrevoka il-kontravenzjonijiet kollha relatati
ma’ e-kick scooters li ghandu pendenti I-esponent.

Rat li b’digriet tal-20 ta’ Jannar 2022 il-Qorti laqghet it-talba tal-appellant sabiex izid
talba ohra u ¢ioe:

7. Tiddikjara li t-tahrika originali u anke il-proceduri quddiem it-Tribunal Lokali
huma nulli u minghajr effett fil-ligi.

Rat li I-aggravji huma ¢ari u manifesti u jikkonsistu fis-segwenti:

1.

“Illi in linea preliminari, qieghed jigi eccepit illi dawn I-ekick scooters huma
irregistrati fuq isem ta’ kumpannija li jirraprezenta I-esponenti u allura I-esponenti
mhuwiex il-legittimu kuntradittur tac¢-citazzjoni li inghatat lilu peress li huwa
jirraprezZenta il-kumpannijja Maltija Seven Group Malta Ltd bin-numru ta’
registrazzjoni tar-Registru tal-Kumpannijji ta’ Malta (C 97102) fil-kapacita tieghu
bhala direttur u li tali kumpannija hija is-sid tal-Bird bin-numru ta’ registrazzjoni
“E”, “S”, zero, Zero, Zero, erghba, sitta, sitta (ES000466) u e-kick scooters ohra hekk
kif irregistrati mal-Awtorita tat-Trasport f'Malta kif ukoll fuq il-licenzja annwali
imhallsa fejn ir-rikorrent kien jaf peress li ghandu access ghal-tali informazzjoni bi
ftehim mal- Awtorita tat-Trasport f'Malta;

1lli minghajr pregudizzju ghall-e¢cezzjoni precedenti, I-esponenti ihossu aggravat
ghall-fatt illi il-Bord tal-Petizzjonjiet hekk kif appuntat skont legislazzjoni sussidjarja
291.04 (Regolamenti Dwar Petizzjonijiet Quddiem it-Tribunali Lokali) gatt ma jista
jkun imparzjali ghaliex il-Bord jinhatar mill-istess Ministru responsabbli ghall-
Agenzija ghas-Sistema tal-Infurzar Lokali u allura jista jkun hemm xi kunflitt ta’
interess specjalment li sabiex taccedi ghall-petizzjonijiet tal- Bord tal-Petizzjonjiet

trid tuza is-sistema onljan tas-sit tal-LESA (sit les.gov.mt) johloq dubju li jigi
interpretat li il-LESA u I-Bord tal-Petizzjonjiet qed jahdmu id f’id;

3. Illi bla pregudizzju ghall-premess, I-esponenti ihossu aggravat li minkejja li il-Bord
tal-Petizzjonjiet jezercita poteri akkont tal-artikolu 4 u artikolu 5 tal- legislazzjoni
sussidjarja 291.04 (Regolamenti Dwar Petizzjonijiet Quddiem it-Tribunali Lokali) I-
esponenti qatt ma seta’ ikollu possibbilta ta’ smigh xieraq quddiem dan il-Bord
minhabba I-fatt li I-esponenti qatt ma kellu possibilita jara il-kummenti tal-Agenzija
u wisq lanqas ma intalab jikkjarifika fuq I-istess, jew gie provdut minuti ta’ jekk
saritx il-laggha ta’ fejn gew trattati I-petizzjonijiet tieghu;

4. Illi bla pregudizzju ghall-premess, l-esponenti ihossu aggravat li ir-rikorrent flimkien
mal-Bord tal-Petizzjonjiet sar judex in causa sua u b’hekk tali Bord tal-Petizzjonijiet
ma ghandux jiddeciedi u jikkonferma kontravenzjoni f’kaz fejn huwa stess kien
appuntat mill-istess Ministru skont artikolu 3(1) tal-legislazzjoni sussidjarja 291.04
(Regolamenti Dwar Petizzjonijiet Quddiem it-Tribunali Lokali).

5. Illi in oltre skont Kapitolu 291 (Att Dwar il-Kummissarji ghall-Gustizzja) reati, li jsiru
infrazzjonijiet u jistghu jinstemghu minn Kummissarji (Tat-Tribunali Lokali), skont
Skeda (Artikolu 2) ma jinkludux reati ta’ e-kick scooters li huma regolati taht
legislazzjoni sussidjarja 499.67 (Regolamenti dwar il-Mikromobilita’) u taht
legislazzjoni sussidjarja 65.32 (Regolamenti dwar il-Mikromobilita’) fejn iz-Zewg
legislazzjonijiet sussidjarji huma neqsin minn tali Skeda u ghaldaqgstant il-
Kummissarji ma ghandomx il-poter li jisimghu u wisq aktar jikkundannaw, jinfliggu
jew jikkonfermaw pieni relatati ma’ e-kick scooters.

Rat I-atti u d-dokumenti kollha

Semghet lill-partijiet jittrattaw il-kaz u dan fis-seduta tal-20 ta’ Jannar 2022
Ikkunsidrat:

[lli I-fattispeci ta’ dan il-kaz kif elenkati fir-rikors t'appell mill-appellant huma dawn:

i.  1lli, l-Appellant huwa registrat u licenzjat sabiex jopera fis-settur tal-kiri ta’ e-
kick scooters fil-gzejjer Maltin lil terzi, u jutilizza applikazzjoni ta’ programm
sabiex ikun jista jara fejn dawn l-e-kick scooters ikunu ged jinkrew u jinsabu.
Huwa ihaddan flotta ta’ madwar tlett mitt (300) e-kick scooter u bl-iskwadra
tieghu kuljum imur idur jiccekja li mhux qedghin f'xi post fejn jaghtu zgombru.
Dan ix-xoghol pjuttost isir bil-lejl meta in-nies jieqfu juzaw l- e-kick scooters.

ii. [lli nhar il-14 ta’ Mejju 2021, madwar 1-07:25am, rikkieb terz ta’ vettura tal-
esponenti pparkja e-kick scooter li kien qed jikri minn ghand il-kumpannijja tal-

esponenti tal-marka Bird bin-numru ta’ registrazzjoni “E”, “S”, Zero, Zero, Zero,
erghba, sitta, sitta (ES000466) fi Triq tal-qroqgq, fl-Msida;

iii.  Illi konsegwentement, giet mahruga ¢itazzjoni bin-numru 047-11962-0 ghar-
raguni li kiser l-immarkar tal-karreggjata (ipparkja fuq linja safra doppja) minn
Ufficjal tal-Komunita’;

iv.  Illi t-tali ¢itazzjoni qatt ma kienet giet moghtija lill-esponenti minhabba li e-kick
scooter ikun parkeggat f'post pubbliku u jintuza minn rikkieba differenti u id-
disinn tal-e-kick scooter ma jipprovdix daxxbord jew but fejn wiehed jista ipoggi
tali kontravenzjoni, ghaldagstant I-esponenti ma ndunax li kienet inghatat I-
istess citazzjoni surreferita;

v.  Illi meta ghal habta ta’ Gunju l-esponenti irregistra biex juza is-sistema onlajn
tal-LESA sar jaf b’tali ¢itazzjoni, fejn huwa kiteb ittra lill-Bord tal-Petizzjonijiet, u
fejn dan tal-ahhar ¢ahad l-appell ta’ tlieta (3) ta’ Lulju 2021 u minkejja li I-
esponenti rega kiteb lill-Bord tal-Petizzjonijiet fi tletin (30) ta’ Awwissu 2021
din ta’ l-ahhar lanqas giet ikkunsidrata mit-tali Bord (Not Taken Cognisance of
by BOP);

vi.  Illi -esponenti stenna in-notifika sabiex jidher quddiem it-Tribunal rispettiv,
pero’ la huwa u wisq anqas il-kumpannijja li jirraprezenta ma gew qatt
innotifikati sabiex jidhru quddiem it-tali Tribunal;

vii.  Illi permezz tas-sistema onlajn tas-sit tal-LESA, l-esponenti sar jaf dwar is-
seduta tat-Tribunal u attenda pero it-Tribunal ma lagghax l-argumenti tal-
esponenti u t-Tribunal sabitu hati tal-kontravvenzjoni u mmultatu tlieta u
ghoxrin ewro u disgha u ghoxrin ¢entezmu (EUR 23.29);

Ikkunsidrat:

[lli qabel xejn ghal kull bwon fini qed jigi precizat li I-appellata hija “L-Agenzija Ghas-
Sistema ta’ Infurzar Lokali” u mhux “LESA” kif erronjament gie indikat fir-rikors t'appell
mill-appellant u mit-Tribunal fid-dec¢izjoni appellata. Ghalkemm ma’ saret ebda talba
ghal din il-korrezzjoni, huwa evidenti illi dak li jidher kemm fir-rikors t'appell u kemm
fid-decizjoni huwa semplic¢i lapsus u ghalhekk din il-Qorti geghda tikkoregi ex officio dan

l-isem ai termini tal-Art. 175(2) tal-Kap. 12 kif rez applikabbli ghal din il-Qorti bl-Art.
520(1)(c) tal-Kap. 9 tal-Ligijiet ta’ Malta.

[lli gabel tinoltra ruhha f'ezami tal-lanjanzi li jgajjem l-appellant, 1-Qorti ma tistax ma
tirrimarkax illi diversi talbiet maghmulha mill-appellant fir-rikors t'appell tieghu huma
rriti u nulli u ma’ jistghu bl-ebda mod jigu kkunsidrati minn din il-Qorti. Dan qed jinghad
ghaliex ai termini tal-Art. 419(1) tal-Kap. 9 tal-Ligijiet ta’ Malta:

‘419. (1) Ir-rikors, barra mill-indikazzjoni komuni ghall-atti gudizzjarji, ghandu
jkun fih, -

(a) il-fatti fil-qosor;
(b) ir-ragunijiet tal-appell;
(¢) it-talba ghat-tahsir jew ghat-tibdil tas-sentenza tal-qorti inferjuri.’

[lli l-appellant ghogbu jaghmel numru ta’ talbiet (senjatament talbiet numru 1, 2, 3 u 6)
illi apparti li m’ghandhom l-ebda fondament legali, huma oltre dak li tista’ taghmel din
il-Qorti bhala Qorti ta’ Revizjoni;

Illi fir-rigward tar-raba’ talba din hija izjed fin-natura ta’ aggravju u filfatt kellha ssib
ruhha fil-lista tal-aggravji ossia’ bhala wahda mir-ragunijiet ‘l ghala I-Qorti ghandha
tilga’ t-talba ghat-thassir tad-decizjoni tal-Kummissarju tal-Gustizzja;

[1li huma l-hames u s-seba’ talbiet l-unika talbiet li jissodisfaw il-vot tal-ligi u li jistghu
jigu kkunsidrati mill-Qorti. [I-hames talba hija proprju dik illi din il-Qorti “thassar u
tirrevoka s-sentenza appellata”.

Ikkunsidrat:

[lli din il-Qorti ghandha I-funzjoni li tirrevedi de¢izjoni moghtija minn Kummissarju tal-
Gustizzja taht 1-Art. 11 tal-Kap. 291 tal-Ligijiet ta’ Malta. F’dan il-kaz l-appell
princ¢ipalment jistrieh fuq l-apprezzament tal-fatti maghmula mill-Kummissarju tal-
Gustizzja. Huwa importanti li jigi ¢¢arat x'inhuma l-funzjonijiet ta’ din il-Qorti li fdan il-
kaz ged taqdi rwol ta’ Qorti ta’ Revizjoni. Kif inghad mill-Qorti tal-Appell Kriminali
(Superjuri) fis-sentenza fl-ismijiet: Ir-Repubblika ta’ Malta v. Emanuel Zammit
(21/04/2005):

“kif dejjem gie ritenut huwa principju stabbilit fil-gurisprudenza ta' din il-Qorti li hija
ma tiddisturbax l-apprezzament dwar il-provi maghmul mill-ewwel Qorti jekk tasal
ghall-konkluzjoni li dik il-Qorti setghet ragjonevolment u legalment tasal ghall-
konkluzjoni li tkun waslet ghaliha. Fi kliem iehor, din il-Qorti ma tirrimpjazzax id-
diskrezzjoni fl-apprezzament tal-provi ezercitata mill-ewwel Qorti izda taghmel
apprezzament approfondit tal-istess biex tara jekk dik I- ewwel Qorti kinitx

ragjonevoli fil-konkluzjoni taghha. Jekk, izda, din il-Qorti tasal ghall-konkluzjoni Ii I-
ewwel Qorti, fuq il-provi li kellha quddiemha, ma setghetx ragjonevolment jew
legalment tasal ghall-konkluzjoni li tkun waslet ghaliha, allura din tkun raguni valida,
jekk mhux addirittura impellenti, sabiex din il-Qorti tiddisturba dik id-diskrezzjoni u
konkluzjoni”

[lli b’hekk anke jekk din il-Qorti tistharreg ix-xiehda li tkun tressqet quddiem il-
Kummissarju tal-Gustizzja, ir-rwol ta’ din il-Qorti jibqa’ dak ta’ revizjoni tad-decizjoni
moghtija mill-istess Kummissarju. Fil-kors ordinarju tal-funzjoni taghha, ma ssirx Qorti
ta’ ritrattazzjoni (dan ikun possibbli biss meta jsir rikors appozita taht I-Art. 11A tal-
Kap. 291), ¢joe li terga tisma’ 1-kaz u tiddeciedi l-kaz mill-gdid. 1d-de¢izjoni jekk 1-
imputat ikunx hati jew le qabel xejn jehodha 1-Kummissarju tal-Gustizzja li ghandu d-
dover li janalizza I-provi u l-argumenti legali u jasal ghall-konkluzjonijiet tieghu wara li
jkun gies kollox;

[1li biex jinghad kollox, kif inhija I-prassi f'pro¢eduri quddiem il-Kummissarju tal-
Gustizzja fejn il-volum ta’ kawzi huwa wiehed kbir u ghalhekk di necessita jitmexxew
b’¢ertu heffa, id-decizjoni tal-Kummissarju tal-Gustizzja tal-14 ta’ Settembru 2021
m’ghandha l-ebda motivazzjoni u ghalhekk huwa xi ftit jew wisq difficli ghal din il-Qorti
sabiex taqdi b'mod strett ir-rwol taghha ta’ Qorti ta’ Revizjoni. Inoltre ma’ jidhirx li x-
xhieda tal-persuna li xehdet quddiem il-Kummissarju, ¢ioe CO 838 Eric Farrugia, giet
traskritta u kull m’ghandha I-Qorti minn dan ix-xhud huwa tlett ritratti black & white
mehuda mill-istess uffi¢jal. Anqas huwa car jekk xi wahda mill-lanjanzi mressqa mill-
appellant fdan ir-rikors gewx ukoll mressqa quddiem l-istess Kummissarju.

Ikkunsidrat:

[lli sorvolat dan il-punt proc¢edurali, jifdal biex jigi trattat l-ewwel aggravju mqanqal
mill-appellant. Skond l-appellant: “dawn I-ekick scooters huma irregistrati fuq isem ta’
kumpannija li jirrapreZenta I-esponenti u allura I-esponenti mhuwiex il-legittimu
kuntradittur tac-citazzjoni li inghatat lilu peress li huwa jirraprezenta il-kumpannijja
Maltija Seven Group Malta Ltd bin-numru ta’ registrazzjoni tar-Registru tal-Kumpannijji
ta’ Malta (C 97102) fil-kapacita tieghu bhala direttur u li tali kumpannija hija is-sid tal-
Bird bin-numru ta’ registrazzjoni “E”, “S”, Zero, Zero, zZero, erghba, sitta, sitta (ES000466) u
e-kick scooters ohra hekk kif irregistrati mal-Awtorita tat-Trasport fMalta kif ukoll fuq il-

1 Ara ukoll I1-Pulizija v. John Dyer (Qorti tal-Appell Inferjuri, 165/2019, Onor. Imhallef Aaron M. Bugeja,
19/11/2019)

licenzja annwali imhallsa fejn ir-rikorrent kien jaf peress li ghandu access ghal-tali
informazzjoni bi ftehim mal- Awtorita tat-Trasport fMalta”;

[lli dan l-appell huwa wiehed minn numru kbir ta’ appelli pprezentati mill-istess
appellant li ghalkemm jirreferu ghal e-kick scooters differenti u jitrattaw reati kommessi
minn utenti ta’ e-kick scooters registrati fuq il-kumpanija “Seven Group Malta Limited”
f'dati, hinijiet u postijiet differenti, madanakollu ghandhom il-mertu taghhom identiku
in kwantu d-diversi aggravji mressqa fl-appelli huma identi¢i ghal xulxin;

[lli fis-seduta tal-20 ta’ Jannar 2022 gie ipprezentat kopja ta’ logbook ta’ wahda mill-e-
kick scooters in kwistjoni u l-partijiet qablu illi ghal ragunijiet ta’ pratti¢ita dan ghandu
jtigies bhala prova fl-appelli kollha, inkluz f'dan 1-appell, minkejja illi 1-logbook jista’
jirrelata ghal e-kick scooter divers minn dak li jkun is-suggett ta’ dak 1-appell;

[lli skond 1-Artikolu 2 tar-Regolamenti dwar Ir-Registrazzjoni u l-Li¢enzjar ta’ Vetturi
bil-Mutur (Legislazzjoni Sussidjarja 368.02), “sid” tfisser ‘persuna, kemm bhala

individwu u kemm frapprezentanza ta’ kumpanija (sottolinear tal-Qorti), azjenda
bi shubija jew so¢jeta’ koperattiva, li jkun fisimha li vettura bil-mutur tkun
registrata u jkollha licenzja’;

[lli mill-kopja tal-logbook ezebita jirrizulta illi sid l-e-kick scooter hija l-kumpanija “Seven
Group Malta Limited”. Filwaqt li isem l-appellant “Roberto Antonio Pestana De Faria”
huwa mnizzel taht isem il-kumpanija, huwa ¢ar li dan huwa biss l-isem u I-kunjom tal-
individwu li qed jirrapprezenta lill-kumpanija (ghalkemm anke f'dan ir-rigward, 1-
Agenzija appellata kienet tenuta tressaq evidenza separata) u mhux il-persuna li
fisimha huwa registrat l-e-kick scooter.

[lli ai termini tal-Art. 13 tal-Att dwar l-Interpretazzjoni (Kap. 249 tal-Ligijiet ta’ Malta):

‘13.Meta xi reat taht jew kontra xi dispozizzjoni li tinsab fxi Att, li jkun ghadda
sew qabel jew wara dan l-Att, isir minn korp jew ghaqda ta’ persuni, sew jekk
tkun persuna guridika jew le, kull persuna lj, fil-hin tal-ghemil tar-reat, kienet
direttur, manager, segretarju jew uffi¢jal iehor simili tal-korp jew ghaqda, jew
kienet tidher li qed tagixxi fdik il-kariga, tkun hatja ta’ dak ir-reat kemm il-darba
ma tippruvax li r-reat ikun sar minghajr it-taghrif taghha u li tkun ezercitat id-
diligenza kollha xierqa biex tevita l-ghemil tar-reat...’

[lli ghalhekk filwaqt li I-appellant jibqa’ responsabbli fghajnejn il-ligi (sakemm ma’
jippruvax mod iehor skond 1-Artikolu msemmi) dan kellu jitressaq quddiem il-
Kummissarju tal-Gustizzja fil-kapacita tieghu ta’ rapprezentant (direttur, segretarju, etc)
ta’ Seven Group Malta Limited u mhux fil-kapacita tieghu personali;

Inoltre anke li kieku l-imputazzjoni harget kontra l-appellant bhala rappreZentant ta’
Seven Group Malta Limited xorta wahda kien jinkombi fuq I-Agenzija appellata illi
tipprova illi l-imputat tabilhaqq huwa rapprezentat tal-kumpanija msemmija u dan billi
tesebixxi provi dokumentarji mill-Malta Business Registry. Dan qed jinghad ghaliex
ghalkemm Il-imputat huwa mnizzel fuq il-logbook bhala 1-persuna naturali li qed
tirrapprezenta s-sid, jista’ jkun il-kaz li I-imputat ma’ baqax assoc¢jat mal-istess
kumpanija u ma’ kienx rapprezentant taghha fiz-Zzmien tal-allegat reat;

[lli ghal kull bwon fini jinghad ukoll illi filwaqt li r-Regolamenti dwar il-Mikromobilita’
(li in¢identalment il-legislatur ghogbu jdahhal fil-ligi ghal darba darbtejn, taht il-
Legislazzjoni Sussidjarja 65.32 u taht il-Legislazzjoni Sussidjarja 499.67) jipprovdu
ghall-hrug ta’ licenzja ta’ operatur “fisem persuna naturali awtorizzata biex
tirrapprezenta l-impriza”, tali licenzja hija differenti mill-licenzja ta’ registrazzjoni
rregolata bil-ligi taht il-Legislazzjoni Sussidjarja 368.02 u filfatt tikkoncerna biss 1-
funzjonijiet ta’ intrapriza illi tipprovdi servizzi ta’ e-kick scooter sharing.

[lli ghaldagstant il-Qorti qed tilga’ dan l-aggravju. Fi¢-c¢irkostanzi, ghalhekk, ma hemmzx
il-htiega li din il-Qorti tezamina l-aggraviji l-ohra tal-appellant.

Decizjoni
Ghal dawn il-motivi l-Qorti qed tilga’ l-ewwel aggravju tal-appellant, thassar id-

de¢izjoni tal-Kummissarju tal-Gustizzja tal-14 ta’ Settembru 2021 u tilliberah
minn kull htija u piena.

V.G. Axiak Y. M. Pace

Magistrat Dep. Registratur

